
Наманган-2026
Ассалому алайкум, ҳурматли фестивал иштирокчилари, азиз меҳмонлар, фаол ёшлар ва қадрли юртдошлар!
Энг аввало, сизларни Наманганда ўтказилаётган 2-халқаро “Наманган авто фестивали” — вилоятимизнинг яна бир ўзига хос, нуфузли ва анъанавий байрами билан самимий табриклашга ижозат бергайсизлар!
(пауза. Қарсаклар)
Муҳтарам Президентимиз Шавкат Миромонович  Мирзиёев раҳнамоликларида туризм Ўзбекистон учун энг сердаромад соҳалардан бирига айланди. Кейинги йилларда Наманганда ҳам туризмнинг турли йўналишлари ривожланиб бормоқда. 
Хусусан, ҳудуднинг мавжуд имкониятларидан келиб чиқиб, туризмни янада ривожлантириш, ёшларни касб-ҳунар эгаллашга бўлган қизиқишини ортириш борасида Наманган ўзига хос тажриба яратмоқда. 

Бунда ҳурматли Президентимиз ташаббуслари билан халқаро миқёсга кўтарилган “Гуллар фестивали”, шунингдек, “Асал фестивали”, «Зотдор чорва ҳайвонлари ва паррандалари кўргазмаси» анаънага айланиб улгурди. 
Бу тизимли ишлар самарасини рақамлар таққосланганда янада ёрқинроқ кўриш мумкин.    
Мисол учун, туризм хизматлари экспорти 2018 йилда 2,5 млн.долларни ташкил этган бўлса, 2025 йилда 90 баробарга кўпайиб, 226 млн.долларга етди. 
Шунингдек, ўтган йили Наманганга        1 млн 523 минг нафар хорижий туристлар ташриф буюриб, 2024 йилга нисбатан 2.4 баробарга ёки 890 минг нафарга кўпайди.
Хабарингиз бор, ўтган йил февраль ойида вилоятимизда яна бир йирик лойиҳага қўл урилди: 2025 йил  22 февраль санасида илк бор “1-Халқаро Наманган авто фестивали" ўтказилди. 

Шу ўринда алоҳида таъкидлаш жоиз, Тюнинг - бу автомобил дизайнини такомиллаштириш, унинг техник хусусиятларини, ташқи кўринишини ва ускуналар даражасини яхшилаш жараёни ҳисобланади.
 Кўпинча созлаш натижасида одатий автоуловларда қўлланилмайдиган оригинал ечимлар ва технологияларни ўз ичига олган ноёб машиналар пайдо бўлади. 
Наманган усталари айни шу йўналишда мамлакатимизда етакчи эканликлари ҳеч кимга сир эмас.
Юртимизнинг турли ҳудудлари, ҳатто пойтахт Тошкент шаҳри ҳамда қўшни Республикалардан ҳам ишқибозлари келиб, машинасини Наманган усталарига тюнинг қилдириб кетаётгани айни ҳақиқат.
Биз ана шу талаб ва эҳтиёжлардан келиб чиқиб, мана шундай замонавий фестивални изчил давом эттириш чораларини кўрмоқдамиз.     



Бугунги тадбир — нафақат автоҳаваскорлар учун байрам, балки вилоятимизнинг автосаноат ривожи йўлидаги навбатдаги муваффақиятли қадами, ёшларимиз салоҳиятининг ёрқин ифодасидир.
Қадрли юртдошлар, азиз ёшлар!
Муҳтарам Президентимиз томонидан ёшлар масаласига давлат сиёсати даражасида алоҳида эътибор қаратилмоқда. 
Айниқса, ёшларнинг бандлигини таъминлаш, уларни илм-фан билан бир қаторда замонавий касб-ҳунарларга йўналтириш, меҳнат бозори талабларига мос мутахассислар тайёрлаш устувор вазифа сифатида белгиланди.
Ана шу эзгу мақсадлардан келиб чиқиб, бугун иккинчи бор ўтказилаётган “Наманган авто фестивали” ёшларимиз учун янги имкониятлар майдони сифатида алоҳида аҳамият касб этмоқда.

Бугунги кунда вилоятимиздаги          4,2 мингдан ортиқ автомобилларга сервис хизмат кўрсатиш шохобчаларида “Устоз-шогирд” анаъанаси асосида 11 минг нафарга яқин ёшлар бандлиги таъминланган. 
Ушбу фестивал ёшларни автомобилларга сервис хизмати, диагностика, двигатель таъмири, электр тизимлари ва тюнинг соҳаларига қизиқтириш, уларнинг амалий кўникмаларини оширишга хизмат қилмоқда.
Бундай тадбирлар ёшларимизнинг ўз кучига бўлган ишончини мустаҳкамлаб, уларни янги ғоялар, инновацион ечимлар ва тадбиркорлик ташаббусларига руҳлантиради.
Ишонаманки, бугунги автофестивал ёшларимиз ҳаётида муҳим босқич бўлиб, уларнинг келгуси муваффақиятларига мустаҳкам пойдевор бўлиб хизмат қилади.

Бугунгидек халқаро даражадаги фестивалларни ўтказилиши, албатта, биринчи навбатда автомобилларга сервис хизмати кўрсатиш соҳасидаги усталарни қўллаб-қувватлаш маъносида хизмат кўрсатиш соҳасига катта ижобий таъсир кўрсатади.
Таъкидлаб ўтиш жоиз, фестивалда 
500 нафарга яқин автохаваскорлар ҳамда KIA, Haval, BYD, Chery, MG, Forthing (форзинг) каби халқаро бренд ишлаб чиқарувчи корхоналар  вакиллари иштирок этишмоқда.
Фурсатдан фойдаланиб, халқаро фестивалга катта эътибор қаратиб, бугун тадбиримизда меҳмон бўлиб турган ижтимоий тармоқлардаги энг фаол, аудиторияси қарийиб 1,5-3 миллион аъзони ташкил этувчи:
“Tuninghause” асосчиси Дилшод Абдуллаев, 
“Avtotuning” асосчиси Иброхим Икрамов, Абдураҳмон Фозилов,
“Autowitson” жамоаси Отабек Жўраев,
[bookmark: _GoBack]“Tuningforcars” вакили Омон Тожибоев 
”Eng arzoni bizda” жамоаси раҳбари Усома Восиев,
“Inamarka hayda” жамоаси раҳбари  Нодирхўжа Файзуллаев,
ҳамда машҳур автоблогерлар:
Шерзод Жалолов, 
Бекзод Шоюнусов, 
Фаррух Ниязалиев, 
Иззатилла Нажмиддиновларга ўз миннатдорлигимизни билдирамиз. 
Қадрли меҳмонлар, фестивал қатнашчилари!
Фестивалга кеча, 13 февраль куни старт берилиб, “Энг ёш автоуста” кўрик-танлови, картинг спорт тури бўйича мусобоқалар бўлиб ўтди.   
Бугун эса фестивал доирасида автопарад, “Ретро” ва “Тюнинг” автомобиллар кўргазмалари, автоаукцион, эҳтиёт қисмлар ярмаркаси, қимматбаҳо спорт автомобиллари намойишлари, шунингдек, концерт ва шоу дастурлари ташкил этилмоқда.
Фестиваль доирасида 50 мингдан ортиқ маҳаллий ва хорижий сайёҳлар ташрифи кутилмоқда. 
Бу эса вилоятимизнинг халқаро нуфузини янада ошириш ҳамда иқтисодий фаолликни кучайтиришда муҳим аҳамият касб этади.
Ишонамизки, ушбу фестивал кўтаринки руҳда ўтиб, унинг иштирокчилари — ишлаб чиқарувчилар, автоусталар ва автоҳаваскорларни янги-янги ғоялар, инновацион ташаббуслар ва яратувчанлик ишларига илҳомлантиради.
Фурсатдан фойдаланиб, фестивал қатнашчилари ва мухлисларига соғлиқ, омад ва катта муваффақиятлар тилайман.
Яна бир бор 2-халқаро “Наманган авто фестивали” барчамизга муборак бўлсин!
Юртимиз доим тинч, Юртбошимиз омон бўлсинлар!

Эътиборингиз учун ташаккур!

